
A QUARTU ISBENTULA ANCORA SA BANDERA BIAITA
PRO POETTO E MARI PINTAU

A Quartu isbentula semper sa Bandera Biaita. S'istendardu est istadu issato siat in su litorale chi dae in
antis su Palatzu Comunale pro tzelebrare s'otenimento de s'importante reconnoschimentu fintzas pro su
2022, siat pro su Poetto chi pro Mari Pintau, cun Marina de Capitana presente torra intre is premiados in
sa categoria Aprodet.

Su prémiu Bandiera Biaitu naschet in su 1987, in s'annu europeu de s’Ambiente. Oe comente a eris,
s'obietivu printzipale est semper su de promovere sa sostenibilidade de su territoriu, in particulare in is
Comunos de sa costera. Su premiu benit cunferidu in base a is verificas de una giuria internatzionale,
cale nde sutzedet una atera natzionale, cun sa collaboratzione de diversos entes, puru de is Ministeros de
s'Ambiente, de sa Cultura e de su Turismu. In su séberu de is marinas chi tenent deretu si tenet contu de
diversos indicos, totus aintru de un'atenta e pipincosa cura de sambiente, ma non petzi: si valutat difatis

fintzas s'isfortzu de is Amministratziones, analizende diversos parametros in is servitzios.

Is duas marinas de sa costa quartese sighint tando a lughere in su panorama internatzionale. Su Poetto
de Quartu Sant'Aleni s'estendet de sa lacana cun Casteddu, in sa cale sa marina sighit, a su Margine
Rosso: diversos chilometros de arenile caraterizadu dae un'arena bianca sutile, mai interessada dae
ripascimento, contornata de palmas. Mari Pintau s'agatat belle a sa fine de su territoriu cuartese, in sa
litoranea chi de su tzentru urbanu ghenna in Crabonaxa. Su numene (‘mare pintadu’) torrat totu a sa
bellesa sua, chi faghet a ammirare fintzas de s'artu, de su caminu panoramicu, belle comente a una
cartulina. E posca b'at su porticiolo de Marina de Capitana, situadu belle a metade caminu intre is duas

marinas premiadas, cun unos 500 logos barca e tenet superfitzie totale de belle 85.000 mq.

Sa Bandera Biaita est sa cunfirma de su traballu costante giuntu dae in antis pro s'amparu e pro sa
valorizatzione de su litorale nostru. Su balore de is acuas nostras ma fintzas sa calidade de is servitzios
presentes subra de sa costa ant a andare galu de prus a progredire e a s'isvilupare cun s'aprovatzione de

su Pranu Urbanisticu nou de su Litorale. Pro faghere su brincu de calidade fintzas de su puntu de bista



turisticu bisongiat agatare su giustu cumpromissu intre is bisongios de is imprendidores e su respetu de

s'ambiente.



